

[image: D:\OLGA\НАЦБАНК\пакет по фирменному стилю\клиенту\logo.jpg]

БАСПАСӨЗ ХАБАРЛАМАСЫ

         Астана қ.                                                      2025 жылғы 2 қыркүйек                                                                    	                                    	
Қазақстан Ұлттық Банкі (бұдан әрі – ҚҰБ) «Алаяқтық белгілері бар төлем транзакциялары бойынша деректер алмасу орталығының (Қазақстан Республикасы Ұлттық Банкінің антифрод-орталығы) қызметін ұйымдастыру қағидаларын бекіту туралы» Қазақстан Республикасы Ұлттық Банкі Басқармасының 2025 жылғы 25 тамыздағы № 54 қаулысының (бұдан әрі – Қаулы) бекітілгені туралы хабарлайды (Қазақстан Республикасының Әділет министрлігінде 29.08.2025 жылғы №36742 тіркелді).
Қаулы Ұлттық Антифрод-орталықта заңсыз операцияларға тартылған күдікті төлем карталары мен электрондық әмияндардың дерекқорын құруды көздейді.
Сондай-ақ, Қаулы қызмет көрсететін банктің шешімі негізінде Антифрод орталығының дерекқорына енгізілген тұлғаларға қандай қызметтер мен операцияларға қол жеткізуге болатындығын анықтайды. Олардың ішінде – зейнетақы, стипендия, жәрдемақы, басқа да әлеуметтік төлемдер немесе жалақы түрінде алынған ақшаны пайдалану. Сондай-ақ, банк міндетті төлемдерді — салықтарды, коммуналдық төлемдер мен несиелерді төлеуге рұқсат бере алады, бірақ тек әлеуметтік төлемдер немесе жалақы түрінде түскен сома шегінде. Сонымен қатар, қаржы ұйымдарының күдікті операцияларға сапалы талдау жүргізуі үшін алаяқтық белгілері бар транзакцияларды бұғаттау мерзімі 3-тен 5 жұмыс күніне дейін ұзартылды.
 Қаулымен Қаржылық қызметтерді тұтынушылардың құқықтарын қорғау мәселелері жөніндегі Заңды іске асыру мақсатында енгізілген өзге де нақтылаушы және корреспонденттік нормалар белгіленеді.
Қабылданған шаралар алаяқтық тәуекелдерін азайтуға, сондай-ақ қаржы нарығындағы алаяқтық белгілері бар транзакциялар санын азайтуға мүмкіндік береді.
Қаулының толық мәтінімен Қазақстан Республикасы Ұлттық Банкінің ресми интернет-ресурсында танысуға болады.

